
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam naungan Allah SWT. Khatib
mengingatkan para jemaah agar memberi sepenuh perhatian kepada khutbah yang akan
disampaikan dan tidak melakukan perkara-perkara yang lagha seperti menggunakan
telefon dan berbual-bual. Tumpukan perhatian pada khutbah yang akan disampaikan,

mudah-mudahan kita semua mendapat hidayah dan taufiq dari Allah SWT.

Bersempena dengan Bulan Rabiulawal, khutbah pada hari ini bertajuk: “Semarak Cinta
Rasul”.

Sebelum itu, khatib ingin mengingatkan sidang jemaah sekalian agar terus istigamah
mengimarahkan masjid, surau dan majlis-majlis ilmu, serta saling berpesan antara satu
sama lain dalam usaha menyeru melakukan kebaikan dan memberi peringatan dalam
mencegah sebarang bentuk kemungkaran. Demi keharmonian negara tercinta ini, khatib
juga ingin berpesan kepada seluruh umat Islam, agar sentiasa berhati-hati dengan setiap
pertuturan dan tindakan yang boleh menjerumuskan diri sendiri dan orang lain ke lembah

dosa, kekufuran dan kefasigan. Ingatlah firman Allah SWT dalam Surah al-Israa’ ayat 36:

Co»

/)i;;augddj\ﬁg\fj”’ @Ju\p&amwﬂu R

Maksudnya: “Dan janganlah engkau mengikut apa yang engkau tidak mempunyai
pengetahuan mengenainya; sesungguhnya pendengaran dan penglihatan serta hati,

semua anggota itu tetap akan ditanya tentang apa yang dilakukannya”.

SIDANG JEMAAH YANG DIRAHMATI ALLAH,

Berdasarkan kiraan takwim hijri, Bulan Rabiulawal merupakan bulan ketiga daripada 12
bulan keseluruhannya. Bulan ini mempunyai kemuliaan dan keistimewaannya yang
tersendiri terutamanya kelahiran Nabi Muhammad SAW, rasul terakhir yang diutuskan
oleh Allah SWT untuk memimpin manusia meniti satu-satunya jalan kebenaran yang
diredhai Allah iaitu Islam.

Kita perlu meletakkan kecintaan kepada Nabi SAW melebihi kecintaan kepada dunia dan
segala isinya. Larangan mencintai dunia secara berlebihan mengatasi kecintaan kepada
Allah SWT dan Nabi terkandung dalam Surah al-Taubah ayat 24 yang dibacakan pada

awal khutbah tadi yang bermaksud:

“Katakanlah (wahai Muhammad): "Jika bapa-bapa kamu, dan anak-anak kamu, dan
saudara-saudara kamu, dan isteri-isteri (atau suami-suami) kamu, dan kaum keluarga
kamu, dan harta benda yang kamu usahakan, dan perniagaan yang kamu bimbang akan
merosot, dan rumah-rumah tempat tinggal yang kamu sukai, - (jikka semuanya itu) menjadi

perkara-perkara yang kamu cintai lebih daripada Allah dan Rasul-Nya dan (daripada)

berjihad untuk agama-Nya, maka tunggulah sehingga Allah mendatangkan keputusan-
Nya (azab seksa-Nya); kerana Allah tidak akan memberi petunjuk kepada orang-orang
yang fasiq (derhaka)”.

SIDANG JEMAAH YANG DIRAHMATI ALLAH,

Sementelah kita berada dalam bulan kelahiran Rasulullah SAW, pastinya ia peluang untuk
kita menggandakan rasa kasih dan cinta kepada Baginda Nabi SAW antaranya dengan
cara memperbanyakkan berselawat ke atas Baginda. Selawat juga merupakan doa dan
permohonan kepada Allah SWT agar Baginda ditempatkan di tempat yang tertinggi
sepertimana yang telah dijanjikan oleh Allah SWT.

Dengan berselawat juga, ia akan meningkatkan keimanan dan ketakwaan kepada Allah
SWT. Semakin banyak kita berselawat ke atas Nabi SAW, maka semakin dekatlah kita
dengan Allah SWT. Paling penting, dengan banyak berselawat, kita akan mendapatkan
syafaat dari Nabi SAW. Rasulullah SAW bersabda:

Maksudnya: “Barangsiapa yang berselawat ke atasku pada waktu pagi sepuluh kali dan
pada waktu petang sepuluh kali, maka dia berhak mendapatkan syafaatku”. (Hadis

riwayat al- Tabarani)

SIDANG JEMAAH YANG DIRAHMATI ALLAH,
Kecintaan kepada Rasulullah SAW juga mestilah melebihi kecintaan kita kepada ibu bapa,
anak-anak dan manusia selainnya sebagaimana disebutkan dalam sebuah hadis yang

diriwayatkan daripada Anas RA bahawa Rasulullah SAW bersabda:

Maksudnya: “Tidak sempurna iman seseorang antara kamu sehingga dia lebih mencintai
aku daripada kedua orang tuanya, anaknya, dan manusia semuanya”. (Hadis riwayat
Imam al-Bukhari)

Begitulah secara ringkas, beberapa peristiwa dan keutamaan yang terdapat dalam Bulan

Rabiulawal. Keistimewaan dan kemuliaan yang disebutkan tadi tidak lain dan tidak bukan

3



E.|J=.AK'M Khutbah Jumaat Semarak Cinta Rasul

merupakan kesempatan untuk kita menjana momentum kecintaan kita terhadap Baginda
SAW dan seterusnya mencapai keredhaan dan kasih sayang Allah SWT jua. Maka,
sebelum menutup khutbah pada hari ini, khatib turut ingin meninggalkan beberapa
pesanan:

Pertama: Kelahiran Rasulullah SAW merupakan kesinambungan penyempurnaan dari
ajaran para Rasul terdahulu dalam membimbing umat manusia menjalani kehidupan
dengan meniti jalan yang sebenar-benarnya iaitu Islam.

Kedua: Marilah kita memperbanyakkan berselawat ke atas Baginda Rasulullah SAW dan
menuruti segala perintah, ajaran dan sunnah yang telah dibawa oleh Baginda SAW.
Ketiga: Marilah kita terus menyemarakkan rasa cinta dan kasih kepada Baginda

Rasulullah SAW melebihi kecintaan kita kepada dunia dan segala isinya.

Firman Allah SWT:

Maksudnya: “Katakanlah (wahai Muhammad): "Jika benar kamu mengasihi Allah maka
ikutilah daku, nescaya Allah mengasihi kamu serta mengampunkan dosa-dosa kamu. Dan

(ingatlah), Allah Maha Pengampun, lagi Maha Mengasihani”. (Surah ali Imran ayat 31)

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Ya Allah! Cukupkanlah kami dengan
rezeki yang halal dan jauhkanlah kami dari rezeki yang haram. Cukupkanlah kami dengan
kurniaan-Mu dari bergantung kepada selain-Mu. Hindarkanlah kami dari sebarang fitnah,
bala bencana, wabak penyakit, perbuatan-perbuatan keji dan munkar, seperti rasuah,
salah guna kuasa dan hiburan yang melalaikan. Hanya kepada-Mu jua Ya Allah, tempat
kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan serta
perpecahan yang berpanjangan. Jadikanlah kami dan keturunan kami orang-orang yang
istigamah mendirikan solat secara berjemaah serta tekun mengimarahkan masjid.
Sesungguhnya hanya kepada-Mu jua Ya Allah, doa kami mohon diperkenan dan diterima.

s S P s s P -] s s s -

.Ju\;\xu,wafmdjwu.m&u@
44.\.)\ ;1.79
Sl Sl LU 2 okt (AT 0 SR /”vsjdmu A dle

\Q)JS “E}Swrb.)ax
ﬂu A oy o)Ll J:, dani Jo 095y 05 ,C;z,)\ 1,556

s S0 o Sror \ So_ -

.OMLA/JJL:&)\} CJ«.{\ 4&\5_,\3}



